
ဒုတိယနိုင်ငံခြားရေးဝန်ကြီး အင်တိုနီဘလင်ကင်၏ ဂျပန်၊ မြန်မာ၊ ကိုရီးယားသမ္မတနိုင်ငံ နှင့်  
တရုတ်ပြည့်သူ့သမ္မတနိုင်ငံသို့ ဇန်နဝါရီ ၁၄-၂၁ ခရီးစဉ် 

 
ဒုတိယနိုင်ငံခြားရေးဝန်ကြီး အင်တိုနီဘလင်ကင်သည် ဒေသတွင်းမဟာမိတ်များနှင့်ဆွေးနွေးရန်၊ မြန်မာနိုင်ငံ၏ 
ရွေးကောက်ပွအဲလွန် ဒီမိုကရက်တစ်အသွင်ကူးပြောင်းရေးတိုးတက်မှုကို ကိုယ်တိုင်မြင်တွေ့ရရန်၊ 
ကြားကာလလုံခြုံရေးဆိုင်ရာမဟာဗျူဟာအကြောင်းတရုတ်အစိုးရနှင့်ဆွေးနွေးရန်နှင့် အခြားသော ဒေသတွင်းနှင့် 
ကမ္ဘာလုံးဆိုင်ရာ ကိစ္စရပ်များအကြောင်း ဆွေးနွေးရန်အတွက် တိုကျို၊ နေပြည်တော်၊ ဆိုးလ် နှင့် ပေကျင်း မြို့များသို့ 
လာမည့်သီတင်းပတ်အတွင်း ခရီးထွက်မည်ဖြစ်ပါသည်။ ဤခရီးစဉ်သည် ဒုတိယနိုင်ငံခြားရေးဝန်ကြီး၏ 
ဆယ့်တစ်လအတွင်း အရှေ့မြောက်အာရှသို့ တတိယအကြိမ်မြောက် ခရီးစဉ်ဖြစ်ပြီး မြန်မာနိုင်ငံသို့ ဒုတိယအကြိမ်မြောက် 
ခရီးစဉ်ဖြစ်ပါသည်။  
 
ဒုတိယနိုင်ငံခြားရေးဝန်ကြီးသည် တိုကျိုမြို့တွင် ဂျပန်နှင့် ကိုရီးယားသမ္မတနိုင်ငံမှ ဒုတိယနိုင်ငံခြားရေးဝန်ကြီးများနှင့် 
တွေဆုံပြီး မကြာသေးမီက ပြုလုပ်ခဲ့သည့် မြောက်ကိုရီးယား၏ နျုကလီးယားဗုံးစမ်းသပ်မှု၊ ဒေသတွင်းကိစ္စရပ်များ၊ 
ကျန်းမာရေး၊လုံခြုံရေးနှင့်ဖွံ့ဖြိုးတိုးတက်ရေးအပါအဝင် ကမ္ဘာလုံးဆိုင်ရာ ဦးစားပေးလုပ်ဆောင်ရမည့်ကိစ္စများ နှင့် 
နှစ်နိုင်ငံ၊သုံးနိုင်ငံ အကျိုးတူကိစ္စရပ်များအပါအဝင် အခြားသော ကိစ္စရပ်များကို ဆွေးနွေးသွားမည်ဖြစ်ပါသည်။  
 
မြန်မာနိုင်ငံ၏ ဒီမိုကရက်အသွင်ကူးပြောင်းရေးတွင်ပါဝင်သည့် အဓိကအရေးပါသော တာဝန်ရှိပုဂ္ဂိုလ်များနှင့် 
နေပြည်တော်တွင် တွေ့ဆုံသွားမည် ဖြစ်ပါသည်။  
 
ဒုတိယနိုင်ငံခြားရေးဝန်ကြီးသည် ကိုရီးယားဒီမိုကရက်တစ်ပြည်သူ့သမ္မတနိုင်ငံ၏ ရန်ဆွနေမှုကို ရင်ဆိုင်နေရသော 
ကိုရီးယားသမ္မတနိုင်ငံ၏ လုံခြုံရေးအပေါ်ထားရှိသည့် မိမိတို့၏ ခိုင်မာသောကတိကဝတ် ကိစ္စများအပါအဝင် 
နှစ်နိုင်ငံအကျိုးတူကိစ္စရပ်များ ဆွေးနွေးရန်အတွက် ကိုရီးယားသမ္မတနိုင်ငံ၏ အဆင့်မြင့်တာဝန်ရှိပုဂ္ဂိုလ်များနှင့် 
ဆိုးလ်မြို့တွင် တွေ့ဆုံနိုင်ရန်မျှော်မှန်းထားပါသည်။  
 
ဒုတိယနိုင်ငံခြားရေးဝန်ကြီးသည် ကြားကာလလုံခြုံရေးဆိုင်ရာမဟာဗျူဟာအကြောင်းဆွေးနွေးရန်နှင့် မြောက်ကိုရီးယား၏ 
ဒေသတွင်းတည်ငြိမ်မှုပျက်ပြားအောင်လုပ်ဆောင်နေမှုနှင့် ပတ်သက်၍ ပိုမိုပူးပေါင်းဆောင်ရွက်ရေးကိစ္စများဆွေးနွေးနိုင်ရန် 
အမှုဆောင်ဒုတိယနိုင်ငံခြားရေးဝန်ကြီး Zhang Yesui နှင့် ပေကျင်းမြို့တွင် တွေ့ဆုံသွားမည်ဖြစ်ပါသည်။ 
ဒုတိယနိုင်ငံခြားရေးဝန်ကြီးသည် ထိုင်ဝမ်ရေးရာရုံး၏ ညွန်ကြားရေးမှုး Zhang Zhiun နှင့်လည်း 
တွေ့ဆုံသွားမည်ဖြစ်ပါသည်။  


